
వేడుక నీమాట వినఁగోరి పిలిచితే

        మాఱుబల్కక మోము మలపకమ్మ



	 





		
గీ. చెలువుఁ డొకవేళ కొంత సిగ్గులకునైన

మందలించనివాని నెమ్మన మెఱింగి

కట్టెదు టొకింత నిలక నిట్టట్టు కడల

తలగిపోకమ్మ తొలకరితళుకుబొమ్మ.

	తే.	
చెప్పవలసి మేము చెప్పితి మింతయే

గాని మీరు మీరు గలసినపుడె

మనసు నిలుపగలరె మామాహితోక్తులు

గట్టిపెట్టలేరె గుట్టు విడచి.

	సీ.	
నివుగాక నితరులు నేర్పితే పలుకు దా

        చిలుకతో ప్రొద్దుబుచ్చెద విదేమి

పనిగల్గుగతి గలీఫా తీసి యింతలో

        మేళవింపుచు వీణె మీటవలెనె

చిత్రశాలలఁ దీర్చు శృంగారములనెల్ల

        నింతలో నీక్షింప నేగె దేమె

యసదృశాలంకారమౌ కవిత్వము నేఁడె

        తోఁచె నంచును మిన్ను జూచె దేమి!



	 





	గీ.	
తడవులేదు ముహూర్తంబు తారసిలె న

టంచు వచియించు పలుకు లాలించవేమి?

టమ్మ లెమ్మన తత్తల మనెదదేమి

బాల యీలీల జపమేలఁ బలుకవేల?

	చ.	
మును తను గోరియుండిన విభు న్గవయం దఱి గల్గునప్పు డీ

యనువున సిగ్గుజెందు చెలి యంగన నెక్కడనైన లేదయో

